
Esta vez, 
que foi parte sen parte e sen descanso, que foi asalto, 
( ... ) 
e miras para min, e entón repito o mesmo, 
e lentamente, para que non te perdas, 
digo cál será a liña que separa este mar e todo o demais, 
e todo o demais que é verdade, 
e é tamén imperdoable, 
e semellante distancia é coma unha vida, 
e non sei por qué existen palabras para que esa vida non exista 
que apenas parece nosa (esa vida) 
pero seguramente as palabras son outra cousa, si, 
calquera outra cousa, 
e saben mal ou non saben a nada,
e non saben a mar,
e non saben amar,
non me mires así porque é verdade,
coma todo o demais (que tamén é verdade)
e porque será tan obstinada esa liña,
tan sucio (todo o demais)* 

*Din que é un pacto salvaxe, / que o sangue expatriado que a he-
morraxia/ é todo ollos. / Lamento firmemente o voso pulso/ e vexo 
todo canto sodes. / A nosa vida non vos contén, / xa non exercita 
a vosa memoria.


